
Prajnaparamita Stotram

ப்ரஜ்ஞாபாரமிதாஸ்தோத்ரம்

ௐ நம:ஶ்ரீப்ரஜ்ஞாபாரமிதாயை ।
நிர்விகல்பே நமஸ்துப்⁴யம் ப்ரஜ்ஞாபாரமிதேऽமிதே ।
யா த்வம் ஸர்வாநவத்³யாங்கி³ நிரவத்³யைர்நிரீக்ஷ்யஸே ॥ 1॥
ஆகாஶமிவ நிர்லேபாம் நிஷ்ப்ரபஞ்சாம் நிரக்ஷராம் ।
யஸ்த்வாம் பஶ்யதி பா⁴வேந ஸ பஶ்யதி ததா²க³தம் ॥ 2॥
தவ சார்யே கு³ணாட்⁴யாயா பு³த்³த⁴ஸ்ய ச ஜக³த்³கு³ரோ: ।
ந பஶ்யந்த்யந்தரம் ஸந்தஶ்சந்த்³ரசந்த்³ரிகயோரிவ ॥ 3॥
க்ரு’பாத்மகாம் ப்ரபத்³ய த்வாம் பு³த்³த⁴த⁴ர்மபுரஸ்ஸராம் ।
ஸுகே²நாயாந்தி மாஹாத்ம்யமதுலம் ப⁴க்தவத்ஸலே ॥ 4॥
ஸக்ரு’த³ப்யாஶயே ஶுத்³தே⁴ யஸ்த்வாம் விதி⁴வதீ³க்ஷ்யதே ।
தேநாபி நியதம் ஸித்³தி: ⁴ ப்ராப்யதேऽமோக⁴த³ர்ஶநே ॥ 5॥
ஸர்வேஷாமபி வீராணாம் பரார்தே² நியதாத்மநாம் ।
வ்யாபிகா ஜக³தீமேநாம் மாதா த்வமஸி வத்ஸலா ॥ 6॥
யே பு³த்³தா⁴ லோககு³ரவ: புத்ராஸ்தவ க்ரு’பாலவ: ।
தேந த்வமஸி கல்யாணி ஸர்வஸத்த்வபிதாமஹீ ॥ 7॥
ஸர்வபாரமிதாபி⁴ஸ்த்வம் நிர்மலாபி⁴ரநிந்தி³தா ।
சந்த்³ரலேகே²வ தாராபி⁴ரநுப்ரோதாऽஸிஸர்வத:॥ 8॥
விநேயஜநமாஸாத்³ய தத்ர தத்ர ததா²க³தை: ।
ப³ஹுரூபா த்வமேவைகா நாநாநாமபி⁴ரீக்ஷ்யஸே ॥ 9॥
ப்ரபா⁴ம் ப்ராப்யேவ தீ³ப்தாம்ஶோரவஶ்யாயோத³விந்த³வ: ।
த்வாம் ப்ராப்ய ப்ரலயம் யாந்தி தோ³ஷாவாதா³ஶ்ச வாதி³நாம் ॥ 10॥
த்வமேவ த்ராஸஜநநீ பா³லாநாம் பீ⁴மத³ர்ஶநா ।
ஆஶ்வாஸஜநநீ சாபி விது³ஷாம் ஸௌம்யத³ர்ஶநா ॥ 11॥

யஸ்ய த்வய்யப்யபி⁴ஷ்வங்க³ஸ்த்வந்நாத²ஸ்ய ந வித்³யதே ।
தஸ்யாம்ப³! கத²மந்யத்ர ராக³த்³வேஷௌ ப⁴விஷ்யத:॥ 12॥
நாக³ச்ச²ஸி குதஶ்சித்த்வம் குத்ரசிந்ந ச க³ச்ச²ஸி ।
ஸ்தா²நேஷ்வபி ச ஸர்வேஷு வித்³வத்³பி⁴ர்நோபலப்⁴யஸே ॥ 13॥
யே த்வாமேவ ந பஶ்யந்தி ப்ரபத்³யந்தே ச பா⁴வத: ।
ப்ரபத்³ய ச விமுச்யந்தே ததி³த³ம் மஹத³த்³பு⁴தம் ॥ 14॥
த்வாமேவ ப³த்⁴யதே பஶ்யந்நபஶ்யந்ந விப³த்⁴யதே ।
த்வாமேவ முச்யதே பஶ்யந்நபஶ்யந்ந விமுச்யதே ॥ 15॥
அஹோ விஸ்மயநீயாஸி க³ம்பீ⁴ராஸி யஶஸ்விநீ ।
ஸுது³ர்போ³தா⁴ஸி மாயேவ த்³ரு’ஶ்யஸே ந ச த்³ரு’ஶ்யஸே ॥ 16॥
பு³த்³தை:⁴ ப்ரத்யேகபு³த்³தை⁴ஶ்ச ஶ்ராவகைஶ்ச நிஷேவிதே ।
மார்க³ஸ்த்வமேகோ மோக்ஷஸ்ய நாஸ்த்யந்ய இதி நிஶ்சய:॥ 17॥
வ்யவஹாரம் புரஸ்க்ரு’த்ய ப்ரஜ்ஞப்த்யர்த² ஶரீரிணாம் ।
க்ரு’பயா லோகநாதை²ஸ்த்வமுச்யஸே ச ந சோச்யஸே ॥ 18॥
ஶக்த: கஸ்த்வாமிஹ ஸ்தோதும் நிர்நிமித்தாம் நிரஞ்ஜநாம் ।
ஸர்வேஷாம் விஷயாதீதா யா த்வம் க்வசித³நிஶ்ரிதா ॥ 19॥
ஸத்யேவமபி ஸம்வ்ரு’த்யா வாக்யார்தை²ர்வயமீத்³ரு’ஶை: ।
த்வாமஸ்துத்யாமபி ஸ்துத்வா துஷ்டுவந்த:ஸுநிர்வ்ரு’தா:॥ 20॥
ப்ரஜ்ஞாபாரமிதாம் ஸ்துத்வா யந்மயோபசிதம் ஶுப⁴ம் ।
தேநாஸ்த்வாஶு ஜக³த் க்ரு’த்ஸ்நம் ப்ரஜ்ஞாபாரபராயணம் ॥ 21॥
இதி ஶ்ரீலக்ஷாப⁴க³வதீ க்ரு’தம் ப்ரஜ்ஞாபாரமிதாஸ்தோத்ரம் ஸம்பூர்ணம் ॥

